
Shri Durga Nirajana Panchakam

ஶ்ரீது³ர்கா³நீராஜநபஞ்சகம்

கர்பூரேண வரேண பாவகஶிகா² ஶாகா²யதே தேஜஸா
வாஸஸ்தேந ஸுகம்பதே ப்ரதிபலம் க்⁴ராணம் முஹுர்மோத³தே ।

நேத்ராஹ்லாத³கரம் ஸுபாத்ரலஸிதம் ஸர்வாங்க³ஶோபா⁴கரம்
து³ர்கே³ ! ப்ரீதமநா ப⁴வ தவ க்ரு’தே குர்வே ஸுநீராஜநம் ॥ 1॥

ஆதௌ³ தே³வி ! த³தே³ சதுஸ்தவ பதே³ த்வம் ஜ்யோதிஷா பா⁴ஸஸே
த்³ரு’ஷ்ட்வைதந் மம மாநஸே ப³ஹுவிதா⁴ ஸ்வாஶா ஜரீஜ்ரு’ம்ப⁴தே ।

ப்ராரப்³தா⁴நி க்ரு’தாநி யாநி நிதராம் பாபாநி மே நாஶய
து³ர்கே³ ! ப்ரீதமநா ப⁴வ தவ க்ரு’தே குர்வே ஸுநீராஜநம் ॥ 2॥

நாபௌ⁴ த்³வி: ப்ரத³தே³ நகே³ஶதநயே ! த்வத்³பா⁴ ப³ஹு ப்⁴ராஜதே
தேந ப்ரீதமநா நமாமி ஸுதராம் யாசேபி மே காமநாம் ।

ஶாந்திர்பூ⁴திததிர்விபா⁴து ஸத³நே நி:ஶேஷஸௌக்²யம் ஸதா³
து³ர்கே³ ! ப்ரீதமநா ப⁴வ தவ க்ரு’தே குர்வே ஸுநீராஜநம் ॥ 3॥

ஆஸ்யே தேऽபி ஸக்ரு’த்³ த³தே³ த்³யுதித⁴ரே ! சந்த்³ராநநம் தீ³ப்யதே
த்³ரு’ஷ்ட்வா மே ஹ்ரு’த³யே விராஜதி மஹா-ப⁴க்திர்த³யாஸாக³ரே ! ।

நத்வா த்வச்சரணௌ ரணாங்க³நமந: ! ஶக்திம் ஸுக²ம் காமயே
து³ர்கே³ ! ப்ரீதமநா ப⁴வ தவ க்ரு’தே குர்வே ஸுநீராஜநம் ॥ 4॥

மாதோ மங்க³ளஸாதி⁴கே ! ஶுப⁴தநௌ தே ஸப்தக்ரு’த்வோ த³தே³
தஸ்மாத் தேந முஹுர்ஜக³த்³தி⁴தகரம் ஸஞ்ஜாயதே ஸந்மஹ: ।

தத்³பா⁴ஸா விபத:³ ப்ரயாந்து து³ரிதம் து:³கா²நி ஸர்வாணி மே
து³ர்கே³ ! ப்ரீதமநா ப⁴வ தவ க்ரு’தே குர்வே ஸுநீராஜநம் ॥ 5॥

இதி ஶ்ரீவ்ரஜகிஶோர: த்ரிபாடீ²விரசிதம் ஶ்ரீது³ர்கா³நீராஜநபஞ்சகம் ஸம்பூர்ணம் ।

